

მედიამონიტორინგი 11.04.2017
ტელევიზია  
10.04.2017
არხი: I არხი
გადაცემა: მოამბე 20:00
ცვლილება საყოველთაო ჯანდაცვის პროგრამაში. ქრონიკული დაავადებების მქონე 600 000-მდე ადამიანი ივნისიდან 30-მდე დასახელების მედიკამენტს პრაქტიკულად უფასოდ მიიღებს. ძირითადად საუბარია სოციალურად დაუცველებსა და პენსიონრებზე. სიახლესთან ერთად ჯანდაცვის მინისტრმა ფარმაცევტულ კომპანიებს სატენდერო პირობებიც გააცნო, რასაც ადგილობრივი მწარმოებლებისგან ნეგატიური რეაქციებიც მოჰყვა. სახელმწიფო პროგრამა, რომელიც ქრონიკული დაავადების მქონე სოციალურად დაუცველებისა და მარტოხელა პენისონერებისთვის 30-მდე მედიკამენტის უფასოდ გადაცემას გულისხმობს, სავარაუდოდ, ზაფხულში ამოქმედდება. ამის შესახებ ჯანდაცვის მინისტრმა დავით სერგეენკომ ფარმაცევტული კომპანიების წარმომადგენლებთან შეხვედრის შემდეგ განაცხადა.
http://mediamonitoring.ge/mms/includes/video/video.php?id=4376569
იმედი - ქრონიკა 20:00- http://mediamonitoring.ge/mms/includes/video/video.php?id=4376559
მაესტრო - კონტაქტი რვაზე-http://mediamonitoring.ge/mms/includes/video/video.php?id=4376653
კავკასია - დღეს 20:30- http://mediamonitoring.ge/mms/includes/video/video.php?id=4376501
I არხი - მოამბე 18:00- http://mediamonitoring.ge/mms/includes/video/video.php?id=4376428
მაესტრო - კონტაქტი 18:00- http://mediamonitoring.ge/mms/includes/video/video.php?id=4376360
იმედი - ქრონიკა 17:00- http://mediamonitoring.ge/mms/includes/video/video.php?id=4376171
I არხი - მოამბე 16:00- http://mediamonitoring.ge/mms/includes/video/video.php?id=4375796
მაესტრო - კონტაქტი 15:00- http://mediamonitoring.ge/mms/includes/video/video.php?id=4375729
რუსთავი 2 - კურიერი 15:00- http://mediamonitoring.ge/mms/includes/video/video.php?id=4375682
პალიტრა ტვ - პალიტრა ნიუს 16:00-
http://mediamonitoring.ge/mms/includes/video/video.php?id=4375645
ტელეკომპანია აჭარა - ახალი ამბები 18:00-
http://mediamonitoring.ge/mms/includes/video/video.php?id=4376516
--- 

10.04.2017
არხი: რუსთავი 2
გადაცემა: კურიერი 21:00
სახალხო დამცველი მცირე ტიპის ბავშვთა სახლებში მონიტორინგის გამკაცრებას ითხოვს. ამ რეკომენდაციით ომბუდსმენმა მთავრობას ერთ-ერთ ოჯახში ჩატარებული შემოწმების შემდეგ მიმართა. სახლში, სადაც 6 მოზარდი მინდობით აღზრდაში ცხოვრობს, მნიშვნელოვანი დარღვევებია. მცირე ტიპის საოჯახო სახლში რამდენიმე თვიანი ცხოვრების შემდეგ ერთი მათგანის მდგომარეობა დამძიმდა და ის ჩვილ ბავშვთა სახლში გადაიყვანეს. მოზარდი 5 წლის არის და მხოლოდ 6 კილოს იწონის. ფაქტს არასამთავრობო ორგანიზაციებიც სწავლობენ. დაუნის სინდრომის ასოციაციაში ამბობენ, რომ სახეზეა ბავშვთა უფლებების უხეში დარღვევის შემთხვევა და არ გამორიცხავენ, რომ სოციალური აგენტის მხრიდან დანაშაულის ფაქტებიც გამოიკვეთოს.
http://mediamonitoring.ge/mms/includes/video/video.php?id=4376611
იმედი - ქრონიკა 20:00- http://mediamonitoring.ge/mms/includes/video/video.php?id=4376557
--- 

10.04.2017
არხი: ტვ პირველი
[bookmark: _GoBack]გადაცემა: საქმის კურსი 22:30
ჯანდაცვის მინისტრი დავით სერგეენკო საერთაშორისო საერთაშოერისო ფონდ "კურაციოს" კვლევებს უნდობლობას უცხადებს. მიზეზი ფონდის მიერ გამოქვეყნებული ბოლო კვლევა გახდა, რომლის მიხედვითაც მოსახლეობის მხრიდან მედიკამენტებზე დანახარჯები გაზრდილია. ჯანდაცვის მინისტრი კურაციოს მონაცემებს არ ენდობა
http://mediamonitoring.ge/mms/includes/video/video.php?id=4376701
--- 

10.04.2017
არხი: რუსთავი 2
გადაცემა: კურიერი 18:00
25 წლის თეონა ჩხარტიშვილს საზღვარგარეთ სასწრაფო ოპერაცია ესაჭიროება. 
http://mediamonitoring.ge/mms/includes/video/video.php?id=4376256
--- 


ინტერნეტი
10.04.2017 
მედიასაშუალება: http://www.interpressnews.ge/ge/sazogadoeba/427141-davith-sergeenko-600-000-mde-socialurad-daucveli-da-martokhela-pensioneri-30-mde-dasakhelebis-medikaments-ufasod-miighebs.html?ar=A
დავით სერგეენკო - 600 000-მდე სოციალურად დაუცველი და მარტოხელა პენსიონერი 30-მდე დასახელების მედიკამენტს უფასოდ მიიღებს
საქართველოში მცხოვრები 600 000-მდე ადამიანი, ძირითადად, სოციალურად დაუცველები და მარტოხელა პენსიონერები, რომლებსაც გულსისხლძარღვთა სისტემის პრობლემები, ენდოკრინოლოგიური დაავადებები და ბრონქეალური ასთმა აწუხებთ, 30-მდე დასახელების მედიკამენტს უფასოდ მიიღებენ, - ამის შესახებ შრომის ჯანმრთელობისა და სოციალური დაცვის მინისტრმა დავით სერგეენკომ საყოველთაო ჯანდაცვის ახალი პროგრამის დანერგვასთან დაკავშირებით ფარმაცევტული კომპანიების წარმომადგენლებთან შეხვედრის შემდეგ განაცხადა. როგორც დავით სერგეენკომ განმარტა, საუბარია იმ მედიკამენტებზე, რომელიც ქრონიკული დაავადებების მქონე ადამიანებს ხანგრძლივად, ან ცხოვრების ბოლომდე ესაჭიროებათ. „ერთ-ერთი მთავარი პრობლემა სოციალურად დაუცველი მოსახლეობისთვის არის ამბულატორულ მედიკამენტებზე წვდომა. საუბარია მედიკამენტებზე, რომლებიც ადამიანებმა ხანგრძლივად ან მთელი ცხოვრების განმავლობაში უნდა მიიღონ სამედიცინო დაწესებულების გარეთ. ძალიან მალე ამოქმედდება კიდევ ერთი სახელმწიფო პროგრამა, რომელიც მოიცავს პირველ ეტაპზე, 4-5 ძირითადი ქრონიკული დაავადებების მედიკამენტების მიწოდებას. მათ შორის, საუბარია გულსისხლძარღვთა სისტემის პრობლემების (მაღალი წნევა, გულის უკმარისობა, კორონალული სისხლძარღვების დაავადება), ენდოკრინოლოგიური დაავადებების (დიაბეტის მეორე ტიპი და ფარისებრი ჯირკვლის დაავადებები) და ბრონქიალური ასთმისა და ფილტვების ქრონიკულ ობსტრუქციულ დაავადებებზე. რაც შეეხება ბიუჯეტს, პირველ ეტაპზე ვფიქრობთ, რომ ეს იქნება 5 მილიონი ლარის ფარგლებში. პროგრამა განხორციელდება შემდეგნაირად: სახელმწიფო აცხადებს სახელმწიფო შესყიდვას; აწესებს ხარისხის ერთ-ერთ ყველაზე მაღალ სტანდარტს, რაც არის ჯანდაცვის მსოფლიო ორგანიზაციის მიერ აკრედიტებული ლაბორატორიის ხარისხის კონტროლის სერთიფიკატი ამა თუ იმ მედიკამენტებისთვის“, - განაცხადა დავით სერგეენკომ. მისივე განმარტებით, ლაბორატორიულ კონტროლი პირველ ეტაპზე განხორციელდება უცხოურ ლაბორატორიებში გამომდინარე იქედან, რომ საქართველოში მსგავსი ლაბორატორია არ არსებობს. „გამოცხადდება საერთაშორისო ტენდერი და პირობები იქნება თანაბარი, როგორც საქართველოს ფარმაცევტული კომპანიებისთვის, ასევე საერთაშორისო კომპანიებისთვის“, - განაცხადა დავით სერგეენკომ. მისივე თქმით, აქამდე თუ პენსიონერი თვეში 20-30 ლარის მედიკამენტების შესყიდვას საჭიროებდა, ახალი პროგრამის დანერგვის შემდეგ, მათ ეს სიმბოლური თანაგადახდით მაქსიმუმ, თვეში 1 ლარი დაუჯდებათ. დავით სერგეენკომ საყოველთაო ჯანდაცვის პროგრამაში მედიკამენტის კომპონენტის დამატებასთან დაკავშირებით ფარმაცევტული კომპანიების ასოციაციებისა და წამყვანი ფარმაცევტული კომპანიების წარმომადგენლებთან შეხვედრა დახურულ კარს მიღმა გამართა.
კომერსანტ.ჯი- http://commersant.ge/index.php?m=5&news_id=50057&cat_id=5
მედიანიუს.ჯი- http://medianews.ge/ge/4-5-dziritadi-qronikuli-daavadebis-samkurnalo-medikamentebs-saqartvelos-600-000-mde-moqalaqe-ufasod-miighebs/24732
აიპრეს.ჯი- http://www.ipress.ge/new/67943-zafkhulidan-socdaucvelebi-da-martokhela-pensionerebi-30-dasakhelebis-tsamals-tveshi-1-larad-iyidian	
ეთანიუს.ჯი- http://www.etanews.ge/geo/main/index/45686
ნიუპოსტ.ჯი- http://www.newposts.ge/?l=G&id=137617-%E1%83%A1%E1%83%94%E1%83%A0%E1%83%92%E1%83%94%E1%83%94%E1%83%9C%E1%83%99%E1%83%9D,%20%E1%83%AF%E1%83%90%E1%83%9C%E1%83%93%E1%83%90%E1%83%AA%E1%83%95%E1%83%90
ექსპრესნიუს.ჯი- http://epn.ge/?id=43328	
კვირა.ჯი- http://kvira.ge/322387
გურიანიუს.კომ- http://gurianews.com/article/mtavari/sazogadoeba/sotsialurad-dautsveli-da-martokhela-pensionerebi-medikaments-upasod-miigheben-davit-sergeenko
ლიბერალი.ჯი- http://liberali.ge/news/view/28741/sergeenko-600-000mde-adamiani-30-dasakhelebis-medikaments-ufasod-miighebs
--- 

10.04.2017 
მედიასაშუალება: http://liberali.ge/articles/view/28759/bevri-ojakhi-gegulebat-vints-shshm-bavshvebs-mouvlis--mari-tsereteli-ombudsmenis-shenishvnebze
ბევრი ოჯახი გეგულებათ, ვინც შშმ ბავშვებს მოუვლის? - მარი წერეთელი ომბუდსმენის შენიშვნებზე
2016 წლის ნოემბერში თბილისის ჩვილ ბავშვთა სახლში მინდობით აღზრდის სერვისიდან გამოსული 5 წლის გოგონა ჩაირიცხა. ბავშვს დაუნის სინდრომი აქვს და მიმღებ ოჯახში, კიდევ 5 სხვა მცირეწლოვან, ასევე დაუნის სინდრომის მქონე ბავშვებთან ერთად იზრდებოდა. მცირეწლოვან გოგონას, რომელიც ჩვილ ბავშვთა სახლში ჯანმრთელობის გაუარესების გამო გადაიყვანეს, ფიზიკური და გონებრივი განვითარების მკვეთრი ჩამორჩენა აქვს. ვერ დადის, ვერ ჯდება. მისი წონა 6 კილოგრამია. სახალხო დამცველმა ოჯახი, სადაც 5 წლის გოგონა სხვა ბავშვებთან ერთად იზრდებოდა, დაუგეგმავად შეამოწმა. ომბუდსმენის წარმომადგენლების შეფასებით, მიმღებ ოჯახში ბავშვების უფლებები ირღვევა და ამბობენ, რომ ჯანდაცვის სამინისტრო მინდობით აღზრდაში მყოფი ბავშვების მდგომარეობის მონიტორინგს არაეფექტურად ახორციელებს, ეს კი განსაკუთრებით ვნებს შეზღუდული შესაძლებლობის მქონე ბავშვებს. ამ შემთხვევაზე ამ დრომდე არაერთი განცხადება გავრცელდა. კონკრეტული შემთხვევისა და მინდობით აღზრდაში მყოფი ბავშვების მდგომარეობის მონიტორინგის შესახებ „ლიბერალმა” კითხვები სოციალური სააგენტოს ხელმძღვანელს, მარი წერეთელს დაუსვა.  - ომბუდსმენის განცხადებაში წერია, რომ მიმღებმა მშობელმა, რომელსაც მონიტორინგის დროს მინდობით აღზრდაში ერთდროულად  6 შეზღუდული შესაძლებლობის მქონე ბავშვი ჰყავდა, არ იცის დაუნის სინდრომის შესახებ, არ აქვს ინფორმაცია ფსიქო-მოტორული, ემოციური, სოციალური, კოგნიტური განვითარებისთვის საჭირო უნარებზე, არ იცის ბავშვებთან მუშაობა და, შესაბამისად, მათ ჯანმრთელობაზე სათანადოდ ვერ ზრუნავს. რამდენიმე თვის წინ ერთ-ერთი ბავშვი - 5 წლის გოგონა - ჩვილ ბავშვთა სახლში ჯანმრთელობის მდგომარეობის გაუარესების გამო გადაიყვანეს. რამდენი ხანია, რაც ეს ქალბატონი მინდობით აღმზრდელის საქმიანობითაა დაკავებული. შეზღუდული შესაძლებლობის მქონე ბავშვებთან მუშაობის რა გამოცდილება აქვს მას? თქვენ რა ინფორმაციას ფლობთ მის შესახებ?  - 2008 წლიდან ამ ქალბატონს მინდობით აღზრდაში 17-მდე ბავშვი ჰყოლია. მათ შორის შეზღუდული შესაძლებლობის მქონეები. ამ პერიოდიდან დღემდე 3 ტრენინგი გაიარა, მათ შორის შეისწავლა ამ ბავშვების უფლებების, მათი აღზრდა-განვითარებისთვის საჭირო მიდგომების შესახებ. მისგან რეინტეგრაციის პროგრამაში 3 ბავშვი ჩაერთო, 3 გაშვილდა. ერთ-ერთი ბავშვი კი თვითონ იშვილა. კიდევ ერთი მნიშვნელოვანი მიზეზი, რის გამოც უპირატესობა მას მივანიჭეთ, არის ის, რომ განათლებით ექთანია და ბავშვთა სამედიცინო დაწესებულებაში მუშაობის გამოცდილება აქვს, აქვს სახელმწიფო აკადემიაში რეაბილიტაცია-მასაჟისტის დიპლომიც.  გარდა ამისა, როდესაც მიმღებ ოჯახს ვარჩევთ, ვითვალისწინებთ მათ მხარდამჭერ სისტემასაც, ოჯახის წევრებს, მათი მხრიდან დახმარებისთვის მზადყოფნას და ა.შ. ამ ქალბატონს ბავშვების აღზრდაში ძალიან ეხმარება მისი ზრდასრული შვილი და დედა, რომელიც ბავშვებს უკითხავს წიგნებს, უვლის და მაქსიმალურად ჩართულია მათ აღზრდაში. ოჯახს საოჯახო საქმეებისთვის ცალკე დამხმარე ჰყავს. - თუმცა 5 წლის გოგონას ჩვილ ბავშვთა სახლში გადაყვანა მისი ჯანმრთელობის მდგომარეობის გაუარესების გამო გახდა აუცილებელი. ომბუდსმენის განცხადებაში წერია, რომ ბოლო წლებში განსაკუთებით დაიკლო წონაში, აწუხებდა სუნთქვის მწვავე უკმარისობა, მწვავე ბრონქიტი, ანემია დაუზუსტებელი; მიმღები მშობელი ვერ ახერხებდა მის განვითარებაზე ზრუნვას. რა სახის პრობლემები აწუხებდა გოგონას ამ ხუთი წლის განმავლობაში, რაც ის მინდობით აღზრდაში იყო? ხშირად ხვდებოდა თუ არა საავადმყოფოში? რა ინფორმაციას ფლობთ ბავშვზე? - ამ ბავშვს დაბადებიდან გულის პრობლემები ჰქონდა. თვეში ერთხელ ექიმის ვიზიტის შედეგად წყდებოდა, რა სამედიცინო მომსახურებას საჭიროებდა. ექიმი მიმართავდა სპეციალისტს და შემდეგ, პრობლემების მიხედვით ამბულატორიაში მყოფი ყველა სპეციალისტი საჭირო მომსახურებას უწევდა მას. გულის პრობლემების გამო მცირეწლოვან გოგონას ხშირად უწევდა საავადმყოფოში წოლა და მედიკამენტების მიღება. შესაბამისად, ჰქონდა კუჭ-ნაწლავის პრობლემები, რის გამოც წონაში დაიკლო. მისი ჯანმრთელობის ასეთი მდგომარეობა არ ნიშნავს მიმღები ოჯახის მხრიდან უგულებელყოფას ან ძალადობას, როგორც ამას სახალხო დამცველის აპარატი აღწერს. ესაა სამწუხარო რეალობა, რის გამოც, ბავშვი დასუსტდა და საბოლოოდ, მოხდა ის, რაც მოხდა.  - სახალხო დამცველის მონიტორები იმაზეც საუბრობენ, რომ ერთ ოჯახში 6 შეზღუდული შესაძლებლობის მქონე ბავშვის ყოლა არასწორია და ეს მათ განვითარებას უშლის ხელს, რადგან ასეთ დროს მიმღები მშობლისთვის რთულია ყველასთვის სათანადო მომსახურების გაწევა.  - ეს არის სახალხო დამცველის ის რეკომენდაცია, რომელსაც ჩვენც მაქსიმალურად ვიზიარებთ. ვთვლი, რომ ერთ ოჯახში ერთდროულად 6 და 7 შეზღუდული შესაძლებლობის მქონე ბავშვი არ უნდა იყოს, მაგრამ ამასაც თავისი მიზეზები აქვს. საქართველოში ბევრი ოჯახი გეგულებათ, ვინც შშმ ბავშვებს მოუვლის და აღზრდის? ჩვენ ასეთ ბევრ ადამიანს ვერ ვპოულობთ, ამ ქალბატონმა კი გამოთქვა სურვილი, ჰქონდა გამოცდილებაც. სააგენტო კი მაქსიმალურად ცდილობს, მონიტორინგის პარალელურად, ხელი შეუწყოს, რომ ბავშვების ინტერესები სრულად იყოს დაცული. - რაც შეეხება დანარჩენ ბავშვებს. ჩვილ ბავშვთა სახლში გადაყვანილ გოგონასთან ერთად ამ ოჯახში კიდევ 5 შშმ ბავშვია. ომბუდსმენის განცხადებაში მთელი რიგი დეტალები იყო ჩამოთვლილი. მაგალითად, საუბარი იყო იმაზე, რომ ორი ბავშვი სასკოლო ასაკისაა, თუმცა სკოლაში არ დადიან; ასევე, “საცხოვრებელი სახლს აქვს ეზო, რომელიც არ არის კეთილმოწყობილი. საფარი აყრილი და უსწორმასწოროა. შესაბამისად, არ არის უსაფრთხო ბავშვების გადაადგილებისთვის”; ორი ბავშვი დროის უმეტეს ნაწილს საწოლში ან ჭოჭინაში ატარებს. ისინი ვერ გადაადგილდებიან. მონიტორინგის დროს, შვილობილებსა და მიმღებ მშობელს შორის ურთიერთობის პროცესზე დაკვირვების შედეგად გამოიკვეთა, რომ მათთან ფაქტობრივად არ აქვთ კომუნიკაცია; ასევე ბავშვები გამოსცემენ ცალკეულ ბგერებს, რომლებიც დაცლილია ლინგვისტური შინაარსისაგან. განსაკუთრებით თვალშისაცემია მსხვილი და ნატიფი მოტორიკის განვითარების პრობლემები, ქვედა კიდურების სისუსტე, ფიზიკურ განვითარებაში მკვეთრი ჩამორჩენა და მსგავსი დეტალები, რომელიც ბავშვების განვითარებისთვის მნიშვნელოვანია: - მას შემდეგ, რაც 5 წლის გოგონა ჩვილ ბავშვთა სახლში გადაიყვანეს, ამ ოჯახში 4 ბავშვი დარჩა (ერთი ბავშვი სახალხო დამცველის მონიტორინგის დროს დროებით მინდობით აღზრდაში სულ რამდენიმე დღე იყო). ოთხივე მათგანს დაუნის სინდრომი აქვს. 2 ბავშვს შშმ სტატუსი ასაკის გამო არ აქვს (დაუნის სინდრომის მქონე ბავშვებს 3 წლამდე სტატუსი არ ენიჭებათ). ერთი ბავშვი სკოლაში შევიდა,მეორე სასკოლო ასაკისაა, თუმცა, ჯერ ადრეული განვითარების პროგრამაშია. სახალხო დამცველს ვეთანხმები, რომ ამ ბავშვების განვითარებისთვის მეტის გაკეთებაა საჭირო, ამაში ალბათ გარკვეული ხარვეზების პოვნა შეიძლება. მაგრამ, არ ვეთანხმები ისეთ საკითხებში, რომლებიც ბავშვების მოტორიკის, და ზოგადად, ფიზიკურ განვითარებას ეხება. ოჯახმა ტრენინგის გავლის შემდეგ, სახლში ისეთი ადაპტირებული სათამაშოები, სავარძლები და საქანელები შეიძინა, ბავშვები მაქსიმალურად დატვირთულები არიან. ასევე ომბუდსმენს ეწერა, რომ ეზო არაა კეთილმოწყობილი. ასე არაა, ნებისმიერი ეზო შეიძლება იყოს ბავშვისთვის საფრთხის შემცველი.  - დაბოლოს, ზოგადად, კონკრეტულმა შემთხვევამ, სახალხო დამცველის აპარატის წარმომადგენლებს მისცა იმის უფლება, რომ კიდევ ერთხელ ესაუბრათ მინდობით აღზრდაში მყოფი ბავშვების მდგომარეობის მონიტორინგის მხრივ არსებულ პრობლემებზე.  - გავიმეორებ, რომ არსებობს საკითხები, რომლებთან მიმართებაშიც სახალხო დამცველის კრიტიკას ვიზიარებთ და ზოგ საკითხში კი კატეგორიულად არ ვეთანხმებით. ამ ოჯახის შემთხვევაში, აღვნიშნე, რომ ნამდვილად ხარვეზია მინდობით აღზრდაში მყოფი ბავშვების რაოდენობის საკითხი და ამაზე ვმუშაობთ. მომავალში ახალი კანონპროექტის მიხედვით, ოჯახში 4-ზე მეტი შეზღუდული შესაძლებლობის მქონე ბავშვის მინდობით აღზრდაში გაშვება არ მოხდება. მაგრამ ომბუდსმენს არ დავეთანხმები, რომ ზოგადად, მონიტორინგის სისტემა გაუმართავია. ეს ასე არაა. ჩვენ გვაქვს კონტროლის დეპარტამენტი. ეს სამსახური სახალხო დამცველმა შარშან შექმნა. გარდა ამისა, კონკრეტულად ამ ოჯახში არსებული მდგომარეობის შესასწავლად რამდენჯერმე საერთაშორისო ორგანიზაციაც იმყოფებოდა. ჩვენთვის არცერთი მიმღები მშობელი არაა ავტორიტეტი და თვალს არ დავხუჭავდით გარკვეულ ხარვეზებზე, როცა საქმე ბავშვების ინტერესებს ეხება. ამასთან დაკავშირებით სოციალური მომსახურების სააგენტო აპირებს ომბუდსმენთან შეხვედრას, სადაც დეტალებზე უკეთესად ვილაპარაკებთ.
--- 

მედიასაშუალება: http://www.newposts.ge/?l=G&id=137628-%E1%83%93%E1%83%90%E1%83%A3%E1%83%9C%E1%83%98%2C+%E1%83%90%E1%83%A1%E1%83%9D%E1%83%AA%E1%83%98%E1%83%90%E1%83%AA%E1%83%98%E1%83%90%2C+%E1%83%9D%E1%83%9B%E1%83%91%E1%83%A3%E1%83%93%E1%83%A1%E1%83%9B%E1%83%94%E1%83%9C%E1%83%98
დაუნის სინდრომის მქონე 6 ბავშვის სიცოცხლეს საფრთხე ემუქრება - „დაუნის სინდრომის ასოციაცია“ მთავრობას მიმართავს
„საქართველოს დაუნის სინდრომის ასოციაცია" ჯანდაცვის მინისტრს, დავით სერგეენკოს, საქართველოს პრეზიდენტს, პრემიერ-მინისტრს, საქართველოს პარლამენტის ჯანმრთელობის დაცვისა და სოციალურ საკითხთა კომიტეტის თავმჯდომარესა და ადამიანის უფლებათა დაცვისა და ინტეგრაციის კომიტეტის თავმჯდომარეს განცხადებით მიმართავს.
"დაუნის სინდრომის ასოციაციის" წევრები სახალხო დამცველის ანგარიშს ეხმაურებიან იმასთან დაკავშირებით, რომ მინდობით აღზრდის მომსახურებაში მყოფი ბავშვები არასასურველ გარემოში იმყოფებიან და სახელმწიფო უწყების მხრიდან პრობლემის აღმოფხვრას ითხოვენ. „საქართველოს დაუნის სინდრომის ასოციაცია" საქართველოს მთავრობას მოუწოდებს დაუყონებლივ დეტალურად შეისწავლონ და გამოიძიონ საქმე; გამოძიების დასრულებამდე ბავშვები გამოიყვანონ მიმღები ოჯახიდან და განათავსონ უსაფრთხო და ჯანსაღ გარემოში, რადგან ასოციაციის წარმომადგენლების თქმით, ისინი არა მხოლოდ იმ მინიმალურ სერვისებს ვერ იღებენ, რომელსაც დღეს სთავაზობს სახელმწიფო, არამედ იმყოფებიან სიკვდილ-სიცოცხლის ზღვარზე; დადგეს ყველა იმ პასუხისმგებელი პირის საკითხი, ვისაც ჰქონდა ვალდებულება ამ ბავშვების მეურვეობა-მზრუნველობაზე წლების განმავლობაში. საქმიდან გამოკვეთილი სისტემური ხარვეზებიდან გამომდინარე, „დაუნის სინდრომის ასოციაცია“ მთავრობას მოუწოდებს: შემუშავდეს ბავშვთა მიტოვების პრევენციის მექანიზმები და შეიქმნას ოჯახების გაძლიერების მომსახურებები. გადაიხედოს შშმ პირის სტატუსის მინიჭების წესი. როდესაც დაბადებიდან სახეზეა ბავშვის მდგომარეობა და დამატებითი საჭიროებები, დროულად უნდა მოხდეს სისტემის მიერ ბავშვის იდენტიფიცირება და საჭირო ზომების მიღება. განისაზღვროს ერთ მიმღებ ოჯახში რამდენი შშმ ბავშვის განთავსება არის მიზანშეწონილი და დაიგეგმოს ბავშვის განვითარებაზე ზრუნვის სტრატეგია. სახელმწიფო ზრუნვის სისტემაში მყოფ ბავშვებს მიენიჭოთ პრიორიტეტი სახელმწიფო მომსახურებებით სარგებლობაში და მინდობით აღმზრდელებს შესრულების ვალდებულება. შემუშავდეს ბავშვზე ზრუნვის პროგრამების სტანდარტები, მონიტორინგის ეფექტური მექანიზმები. გაიზარდოს ადრეული განვითარების ქვეპროგრამის დაფინანსება, რათა საჭიროების მქონე ყველა ბავშვმა 0-7 წლამდე, შეძლოს ამ მომსახურებით სრულად სარგებლობა. დაიგეგმოს პოლიტიკა 18 წლის ზემოთ, მიმღები ოჯახიდან სახელმწიფო ზრუნვიდან გასული ბენეფიციარების შემდგომი ცხოვრების ეტაპები, ზრდასრულთა საოჯახო ტიპის მომსახურების განვითარება, დამოუკიდებელი ცხოვრების ხელშეწყობა, დასაქმება და სხვა.
--- 

მედიასაშუალება: http://1tv.ge/ge/news/view/156455.html
დავით სერგეენკო - „კურაციოს“ კვლევები ჩემთვის დღემდე გამოცანაა
შრომის,  ჯანმრთელობისა და სოციალური დაცვის მინისტრი დავით სერგეენკო საერთაშორისო ფონდ „კურაციოს“  კვლევას ეხმაურება.  როგორც  დავით სერგეენკო აღნიშნავს,  მისთვის ფონდის კვლევები გამოცანაა და  ის არ ემთხვევა ჯანდაცვის სამინისტროს  მიერ ჩატარებული კვლევებს. „კურაციო“იყენებს 100-მდე ექსპერტის მოსაზრებას. მე მათ ვთხოვე, მაგრამ ვერ მოვიპოვე ამ ექსპერტების სია. თუკი საქართველოში 100 ადამიანია, ვინც თანაბრად ძლიერი არის ჯანდაცვის ყველა მიმართულებაში, ჩვენთვის ეს ფასდაუდებელი რესურსი იქნებოდა. მე ვერ მოვიძიე ასეთი სია, შესაბამისად ვერ ვიტყვი, რომ ამ ტიპის კვლევა არის მაღალი ვალიდურობის. ჩვენ გვაქვს საკუთარი კვლევები, რომელსაც ვატარებთ ჯანდაცვის მსოფლიო ორგანიზაციებთან და მსოფლიო ბანკთან ერთად, სადაც მედიკამენტებზე ფინანსური ბარიერი არის ერთ-ერთი ყველაზე მთავარი ფაქტორი სოციალურად დაუცველებისა და პენსიონერებისათვის“, -განაცხადა დავით სერგეენკომ ჟურნალისტებთან საუბრისას. საერთაშორისო ფონდმა „კურაციომ“ კვლევა გამოაქვეყნა, რომლის მიხედვითაც 2016 წლის ბოლოს მოსახლეობის 59%-ს ჯანდაცვის სერვისებისა და მედიკამენტებისათვის ჯიბიდან გადახდები გაუძვირდა. ეს იმ პირობებში, როდესაც კერძო დაზღვევის პარალელურად, მოქმედებს საყოველთაო ჯანდაცვის პროგრამა.კ ვლევაში გამოკითხულთა 81 ,5 %  მიიჩნევს, რომ ბოლო 6 თვის მანძილზე სამედიცინო მომსახურება გაძვირდა.
--- 

მედიასაშუალება: 	ქრონიკა+
ვინ და რატომ აძვირებს პირველადი მოხმარების მედიკამენტებზე ფასებს?!
საქართველოს სტატისტიკის ეროვნული სამსახურის მონაცემებით, პირველადი მოხმარების მედიკამენტებზე ფასების მომატება, მზარდი პროგრესიით, ორი წლის წინათ დაიწყო. იმ დროს, როდესაც საყოველთაო ჯანდაცვის პროგრამა ისე ვერ "მიემართებოდა", როგორც უნდა წარმართულიყო, კერძოდ კი მედიკამენტების ფასები ზემოთ იწევდა, ჯანდაცვის მინისტრმა განაცხადა, რომ პირველადი მოხმარების მედიკამენტებზე ფასები თუ კიდევ გაიზარდა, სახელმწიფო დოტაციას მიმართავს, რათა ფასები შეინარჩუნოს და, რიგ შემთხვევებში, დაწიოს კიდეცო. მინისტრის ეს განცხადება იყო და სერგეენკო ექსპერტებმა მაშინვე საკითხისადმი ზერელე დამოკიდებულებაში დაადანაშაულეს. საუბარი იყო იმაზე, რომ მართალია, მედიკამენტებზე ფასების ზრდა მძიმე ტვირთად დააწვებოდა სოციალურად დაუცველ ნაწილს, მაგრამ მთავრობას, ამ მიზნით, დოტაციისთვის არ უნდა მიემართა, ვინაიდან ეს ფასების ზრდას კი არ შეაჩერებდა, არამედ "გააპრავებდა". ერთჯერადად ხალხს კი ეშველებოდა, მაგრამ ამას გრძელვადიანი უარყოფითი შედეგები მოჰყვებოდა როგორც ფარმაცევტული ბიზნესის, ასევე ეკონომიკის სხვა სექტორებისთვის. რა თქმა უნდა, ამის დასასაბუთებლად საერთაშორისო ორგანიზაციებმა კვლევებს მიმართეს. მაგალითად "გამჭვირვალობას" არ დაუხანებია და სასწრაფოდ წარმოგვიდგინა რისკები, თუ რა შეეძლო გამოეწვია დოტაციას. დღეს ფარმაცევტული ბაზრის, დაახლოებით, 70% ხუთ მხსვილ კომპანიაზეა გადანაწილებული. ესენია "სპს ფარმა" - 22.32%, "ეი-ბი-სი ფარმაცია" - 14.91%, "ავერსი ფარმა" - 14.54%, "ჯიპისი" 10.20% და შპს "გლობალფარმი" - 7.02%. ექსპერტებმა ასეთ გადანაწილებას სუსტი ოლიგოპოლია უწოდეს, თუმცა შემდეგ მოხდა ის, რომ "ეი-ბი-სი ფარმაცია" და "ჯი-პი-სი" გაერთიანდნენ და ბაზრის სეგმენტი კიდევ უფრო შევიწროვდა.
http://mediamonitoring.ge/mms/includes/image.php?id=4376707&name=11.04.2017+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

მედიასაშუალება: რეზონანსი
მინისტრი ჯანდაცვის კვლევის წინააღმდეგ საერთაშორისო ფონდისა და სამინისტროს მონაცემები ერთმანეთისგან აბსოლუტურად განსხვავდება
საერთაშორისო ფონდმა "კურაციომ" კვლევა გამოაქვეყნა, რომლის მიხედვითაც 2016 წლის ბოლოს მოსახლეობის 59%-ს ჯანდაცვის მომსახურებისა და მედიკამენტებისათვის ჯიბიდან გადასახდელი თანხა გაეზარდა. ეს იმ პირობებში, როდესაც კერძო დაზღვევის პარალელურად მოქმედებს საყოველთაო ჯანდაცვის პროგრამა. გამოკითხულთა 81,5% მიიჩნევს, რომ ბოლო 6 თვის განმავლობაში სამედიცინო მომსახურება გაძვირდა. "კურაციოს" კვლევა 100-მდე ექსპერტის მოსაზრებას ეფუძნება და, მათი აზრით, დადებითი კომპონენტების გარდა, ჯანდაცვის სფეროს წინაშე დგას გამოწვევებიც, რომლებიც შემდეგი სახისაა: 1) ხარჯთეფექტურობის მიღწევა ჯანდაცვის დაფინანსებაში; 2) საყოველთაო ჯანდაცვის პროგრამის მართვა-ადმინისტრირების კუთხით არსებული ხარვეზები; 3) საყოველთაო ჯანდაცვის პროგრამის დიზაინი; რესპონდენტები შემდეგნაირად აფასებენ სამედიცინო მომსახურების ფასებსა და მოსახლეობის ფინანსური დაცვის მხარეს: - 81.5% მიიჩნევს, რომ ბოლო 6 თვის განმავლობაში სამედიცინო მომსახურება გაძვირდა; - 59% ფიქრობს, რომ ამ პერიოდში ჯიბიდან გადახდამ იმატა; - 89% მიიჩნევს, რომ ბოლო 6 თვეში მოსახლეობის ფინანსური დაცვის კომპონენტი გაუარესდა; სპეციალისტთა შეფასებები თანხვედრილია "საქსტატის" ოფიციალურ მონაცემებთან, რომლის მიხედვითაც, 2016 წლის განმავლობში ამბულატორიული სამედიცინო მომსახურება გაძვირდა 5.78%-ით, საავადმყოფოების მომსახურება კი - 0.92%-ით. მოსახლეობის ფინანსური დაცულობის გაუარესებაზე მიუთითებს შინამეურნეობების კვლევის მონაცემებიც: 2010 წლიდან 2015 წლამდე 14%-ით არის მომატებული იმ ადამიანთა რაოდენობა, რომლებსაც ჯანდაცვაზე კატასტროფული დანახარჯი დაუდგათ. აქვე აღსანიშნავია ისიც, რომ 2015 წელს მოსახლეობისთვის ჯანდაცვაზე კატასტროფული დანახარჯის მოცულობა უფრო ნაკლებია, ვიდრე 2010 წელს იყო. "შინამეურნეობების კვლევის თანახმად, განსხვავებულია ჯანდაცვის დანახარჯის ცვლილება სოფლად და ქალაქად 2010 წლიდან 2015 წლამდე: ამ პერიოდში სოფლად მცხოვრები მოსახლეობის ჯანდაცვითი ხარჯი უფრო მეტად გაიზარდა, ვიდრე მათი შემოსავალი. ქალაქში კი, პირიქით, რაც იმაზე მიგვანიშნებს, რომ ქალაქის მოსახლეობამ საყოველთაო ჯანდაცვით ალბათ უფრო მეტად ისარგებლა, ვიდრე სოფლის მოსახლეობამ. ბოლო 2 წლის განმავლობაში ჯანდაცვით პროგრამებზე სულ დაიხარჯა 254 მლნ ლარით (ზრდა 17%) მეტი წლის დასაწყისში დაგეგმილთან შედარებით. აქედან საყოველთაო ჯანდაცვაზე სულ დახარჯულია დაგეგმილზე 215 მლნ ლარით (21%-ით) მეტი", - აღნიშნულია კვლევაში. ჯანდაცვის მინისტრი დავით სერგეენკო "კურაციოს" მიერ გამოქვეყნებულ კვლევას არ ენდობა. როგორც სერგეენკო აღნიშნავს, მისთვის ფონდის კვლევები გამოცანაა და ის არ ემთხვევა ჯანდაცვის სამინისტროს მიერ ჩატარებულ კვლევებს. "ჩემთვის დღემდე გამოცანაა მათი მეთოდოლოგია, მიუხედავად იმისა, რომ რამდენჯერმე შევხვდით. ისინი იყენებენ 100-მდე ექსპერტის შეფასებას. მე მათ ვთხოვე, მაგრამ ვერ მოივიპოვე ამ ექსპერტების სია. თუკი საქართველოში 100 ადამიანია, რომელიც თანაბრად ძლიერია ჯანდაცვის ყველა მიმართულებაში, ჩვენთვის ეს ფასდაუდებელი რესურსი იქნებოდა. ვერ მოვიძიეთ მათი სია, შესაბამისად, ვერ დავდებ თავს, რომ ამ ტიპის კვლევა არის მაღალი ხარისხის. ჩვენ გვაქვს საკუთარი კვლევები, რომლებსაც ვატარებთ ჯანდაცვის მსოფლიო ორგანიზაციასთან და მსოფლიო ბანკთან ერთად. მედიკამენტებზე ფინანსური ბარიერი არის ერთ-ერთი მთავარი ფაქტორი სოციალურად დაუცველებისა და პენსიონერებისთვის", - განაცხადა დავით სერგეენკომ.

11.04.2017 
მედიასაშუალება: ჯორჯია თუდეი
დედათა და ახალშობილთა ჯანმრთელობის სტრატეგიის პრეზენტაცია
დედათა და ახალშობილთა ჯანმრთელობის 2017-2030 წლების სტრატეგიისა და 3 წლიანი სამოქმედო გეგმის პრეზენტაცია გაიმართა. სტრატეგია შრომის, ჯანმრთელობისა და სოციალური დაცვის სამინისტროს ხელმძღვანელობით, გაეროს მოსახლეობის ფონდის და გაეროს ბავშვთა ფონდის ტექნიკური მხარდაჭერით შემუშავდა. მისი მიზანია დედათა და ახალშობილთა ჯანმრთელობის, ასევე მასთან დაკავშირებული რეპროდუქციული ჯანმრთელობის სფეროების გასაუმჯობესებლად სტრატეგიული ჩარჩოსა და მიმართულებების განსაზღვრა.

11.04.2017 
მედიასაშუალება: მესინჯერი
სახალხო დამცველი შშმ ბავშვთა მინდობით აღზრდის სერვისში არსებულ პრობლემებზე
სახალხო დამცველის განცხადებით, შშმ ბავშვებისთვის განკუთვნილ სსიპ სოციალური მომსახურების სააგენტოში არ ხდება შესაბამისი სერვისის მიწოდება ბენეფიციარებისთვის. ომბუდსმენის შეფასებით, კერძო შემთხვევაზე დაკვირვებამ გამოავლინა, რომ შრომის, ჯანმრთელობისა და სოციალური დაცვის სამინისტრომ გადახედოს იმ კრიტერიუმებს, რომლის მიხედვით, ხდება შშმ ბავშვის გადაყვანა მიმღებ ოჯახებში. ომბუდსმენის რეკომენდაციით, უნდა მოხდეს ასეთი ოჯახების მუდმივი მონიტორინგი. „მედიანიუსი“ სახალხო დამცველის განცხადებას უცვლელად გთავაზობთ: „2017 წლის 3 აპრილს სახალხო დამცველმა რეკომენდაციით მიმართა საქართველოს შრომის, ჯანმრთელობისა და სოციალური დაცვის სამინისტროს, უზრუნველყოს მინდობით აღზრდის სახელმწიფო პროგრამაში ჩართული შეზღუდული შესაძლებლობის მქონე ბავშვებისთვის ადეკვატური ზრუნვის შეთავაზება, მათი საუკეთესო ინტერესების გათვალისწინებით. სახალხო დამცველის აპარატის მიერ განხორციელებული არაგეგმიური მონიტორინგის დროს შემოწმდა მოქალაქე ი.ს.–ის მიმღებ ოჯახში მყოფი აღსაზრდელების, ასევე სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის ფილიალის, თბილისის ჩვილ ბავშვთა სახლში განთავსებული ბენეფიციარის ლ.ბ.–ის უფლებების რეალიზების ხარისხისა და მათთვის გაწეული მომსახურების შესაბამისობა ეროვნული კანონმდებლობით დადგენილ სტანდარტებთან, გაეროს შეზღუდული შესაძლებლობის მქონე პირთა უფლებების კონვენციასთან, სხვა საერთაშორისო დოკუმენტებთან მიმართებით. შესწავლის შედეგად გამოვლინდა, რომ მომსახურების მიწოდება არ ხდება შეზღუდული შესაძლებლობის მქონე ბავშვების ინდივიდუალური საჭიროებების მიხედვით. მიმღები მშობელი არ ფლობს დაუნის სინდრომის მქონე პირების ფიზიკური, ფსიქო-მოტორული, ემოციური, სოციალური, კოგნიტური განვითარებისთვის საჭირო უნარებს, მათთან მუშაობისთვის აუცილებელ ცოდნას. არ ხორციელდება სათანადო ზრუნვა მათ ჯანმრთელობაზე. სსიპ სოციალური მომსახურების სააგენტოს მიერ არ ხდება მიმღებ ოჯახში აღსაზრდელების გონივრულად განთავსება (მათ შორის რაოდენობრივი თვალსაზრისით). არ მიმდინარეობს ადეკვატური ზედამხედველობა მათ მდგომარეობაზე, რაც საფრთხის წინაშე აყენებს აღსაზრდელების სიცოცხლეს, ჯანმრთელობას, განვითარებასა და უსაფრთხოებას. გამოვლენილი პრობლემებიდან გამომდინარე, საქართველოს სახალხო დამცველმა მოუწოდა საქართველოს შრომის, ჯანმრთელობისა და სოციალური დაცვის სამინისტროს, უზრუნველყოს ი.ს.–ის მიმღებ ოჯახში ერთდროულად 5 შეზღუდული შესაძლებლობის მქონე პირის განთავსების მიზანშეწონილობის საკითხის შესწავლა და გადაწყვეტილების მიღება მათთვის ადექვატური სახელმწიფო ზრუნვის სერვისის შეთავაზების თაობაზე, ბავშვების საუკეთესო ინტერესების გათვალისწინებით. განახორციელოს მინდობით აღზრდის სერვისის სისტემატური ზედამხედველობა და ჯეროვანი მონიტორინგი; ასევე, გაატაროს საჭირო ღონისძიებები თბილისის ჩვილ ბავშვთა სახლის ბენეფიციარის ლ.ბ.–ის ჯანმრთელობის მდგომარეობის გაუმჯობესებისთვის და დააწესოს კონტროლი მათ შესრულებაზე“, - წერია განცხადებაში.
http://mediamonitoring.ge/mms/includes/image.php?id=4376808&name=11.04.2017+-+%E1%83%9B%E1%83%94%E1%83%A1%E1%83%98%E1%83%9C%E1%83%AF%E1%83%94%E1%83%A0%E1%83%98&p=1&lang=Ge

11.04.2017 
მედიასაშუალება:მესინჯერი
 უფასო მედიკამენტები სოციალურად დაუცველი მოსახლეობისთვის
ჯანდაცვის მინისტრი დავით სერგეენკო ფარმაცევტული კომპანიების წარმომადგენლებს შეხვდა. განიხილეს საყოველთაო ჯანდაცვის პროგრამის მეორე ეტაპის ახალი კომპონენტის, სამი სახეობის მედიკამენტების: გულსისხლძარღვთა სისტემის, ენდოკრინოლოგიის ნაწილისა და სასუნთქი სისტემის დაავადებებისათვის საჭირო წამლების დაფინანსდება. „ძალიან მალე ავამოქმედებთ კიდევ ერთ სახელმწიფო პროგრამას, რომელიც მოიცავს, პირველ ეტაპზე, 4-5 ძირითადი ქრონიკული დაავადების სამკურნალო მედიკამენტების მიწოდებას. მათ შორის, საუბარია გულსისხლძარღვთა სისტემის პრობლემების (მაღალი წნევა, გულის უკმარისობა, კორონალული სისხლძარღვების დაავადება), ენდოკრინოლოგიური დაავადებებისა (დიაბეტის მეორე ტიპი და ფარისებრი ჯირკვლის დაავადებები) და ბრონქალიური ასთმისა და ფილტვების ქრონიკულ ობსტრუქციულ დაავადებებზე“, - განაცხადა სერგეენკომ. 30-მდე დასახელების მედიკამენტს უფასოდ მიიღებს საქართველოს 600 000-მდე მოქალაქე, ძირითადად სოციალურად დაუცველები და მარტოხელა პენსიონერები. სერგეენკოს განცხადებით, პროგრამა ითვალისწინებს ხარისხის სტანდარტების დაწესებას ფარმაცევტული კომპანიების ლაბორატორიებისთვის. „რაც შეეხება ბიუჯეტს, პირველ ეტაპზე ვფიქრობთ, რომ ეს იქნება 5 მილიონი ლარის ფარგლებში. პროგრამა განხორციელდება შემდეგნაირად: სახელმწიფო აცხადებს სახელმწიფო შესყიდვას; აწესებს ხარისხის ერთ-ერთ ყველაზე მაღალ სტანდარტს, რაც არის ჯანდაცვის მსოფლიო ორგანიზაციის მიერ აკრედიტებული ლაბორატორიის ხარისხის კონტროლის სერთიფიკატი ამა თუ იმ მედიკამენტებისთვის“, - განაცხადა ჯანდაცვის მინისტრმა. მისივე განმარტებით, ლაბორატორიულ კონტროლი პირველ ეტაპზე განხორციელდება უცხოურ ლაბორატორიებში, რადგან საქართველოში მსგავსი ლაბორატორია არ არსებობს. სერგეენკოს თქმით, გამოცხადდება საერთაშორისო ტენდერი და პირობები იქნება თანაბარი, როგორც საქართველოს ფარმაცევტული კომპანიებისთვის, ასევე საერთაშორისო კომპანიებისთვის. საყოველთაო ჯანდაცვის პროგრამის ფარგლებში ახალი მედიკამენტების კომპონენტი, სავარაუდოდ, ივნისის მეორე ნახევარში ამოქმედდება.

11.04.2017 
მედიასაშუალება: ახალი თაობა
დავით სერგეენკო: "600.000-მდე სოციალურად დაუცველი და მარტოხელა პესიონერი 30-მდე დასახელების მედიკამენტს უფასოდ მიიღებს"
საქართველოში მცხოვრები 600 000-მდე ადამიანი, ძირითადად, სოციალურად დაუცველები და მარტოხელა პენსიონერები, რომლებსაც გულსისხლძარღვთა სისტემის პრობლემები, ენდოკრინოლოგიური დაავადებები და ბრონქეალური ასთმა აწუხებთ, 30-მდე დასახელების მედიკამენტს უფასოდ მიიღებენ, - ამის შესახებ შრომის ჯანმრთელობისა და სოციალური დაცვის მინისტრმა დავით სერგეენკომ საყოველთაო ჯანდაცვის ახალი პროგრამის დანერგვასთან დაკავშირებით ფარმაცევტული კომპანიების წარმომადგენლებთან შეხვედრის შემდეგ განაცხადა. როგორც დავით სერგეენკომ განმარტა, საუბარია იმ მედიკამენტებზე, რომელიც ქრონიკული დაავადებების მქონე ადამიანებს ხანგრძლივად, ან ცხოვრების ბოლომდე ესაჭიროებათ. „ერთ-ერთი მთავარი პრობლემა სოციალურად დაუცველი მოსახლეობისთვის არის ამბულატორულ მედიკამენტებზე წვდომა. საუბარია მედიკამენტებზე, რომლებიც ადამიანებმა ხანგრძლივად ან მთელი ცხოვრების განმავლობაში უნდა მიიღონ სამედიცინო დაწესებულების გარეთ. ძალიან მალე ამოქმედდება კიდევ ერთი სახელმწიფო პროგრამა, რომელიც მოიცავს პირველ ეტაპზე, 4-5 ძირითადი ქრონიკული დაავადებების მედიკამენტების მიწოდებას. მათ შორის, საუბარია გულსისხლძარღვთა სისტემის პრობლემების (მაღალი წნევა, გულის უკმარისობა, კორონალული სისხლძარღვების დაავადება), ენდოკრინოლოგიური დაავადებების (დიაბეტის მეორე ტიპი და ფარისებრი ჯირკვლის დაავადებები) და ბრონქიალური ასთმისა და ფილტვების ქრონიკულ ობსტრუქციულ დაავადებებზე. რაც შეეხება ბიუჯეტს, პირველ ეტაპზე ვფიქრობთ, რომ ეს იქნება 5 მილიონი ლარის ფარგლებში. პროგრამა განხორციელდება შემდეგნაირად: სახელმწიფო აცხადებს სახელმწიფო შესყიდვას; აწესებს ხარისხის ერთ-ერთ ყველაზე მაღალ სტანდარტს, რაც არის ჯანდაცვის მსოფლიო ორგანიზაციის მიერ აკრედიტებული ლაბორატორიის ხარისხის კონტროლის სერთიფიკატი ამა თუ იმ მედიკამენტებისთვის“, - განაცხადა დავით სერგეენკომ. მისივე განმარტებით, ლაბორატორიულ კონტროლი პირველ ეტაპზე განხორციელდება უცხოურ ლაბორატორიებში გამომდინარე იქედან, რომ საქართველოში მსგავსი ლაბორატორია არ არსებობს. „გამოცხადდება საერთაშორისო ტენდერი და პირობები იქნება თანაბარი, როგორც საქართველოს ფარმაცევტული კომპანიებისთვის, ასევე საერთაშორისო კომპანიებისთვის“, - განაცხადა დავით სერგეენკომ. მისივე თქმით, აქამდე თუ პენსიონერი თვეში 20-30 ლარის მედიკამენტების შესყიდვას საჭიროებდა, ახალი პროგრამის დანერგვის შემდეგ, მათ ეს სიმბოლური თანაგადახდით მაქსიმუმ, თვეში 1 ლარი დაუჯდებათ. დავით სერგეენკომ საყოველთაო ჯანდაცვის პროგრამაში მედიკამენტის კომპონენტის დამატებასთან დაკავშირებით ფარმაცევტული კომპანიების ასოციაციებისა და წამყვანი ფარმაცევტული კომპანიების წარმომადგენლებთან შეხვედრა დახურულ კარს მიღმა გამართა.

რეზონანსი- 

